
O‟quvchi-talabalar tomonidan bajariladigan interaktiv mashg„ulotlar va 

topshiriqlar interaktiv yondoshuvlarning o„zagi bo„ladi. Interaktiv mashg„ulotlar va 

topshiriqlarning an‟anaviy mashg„ulotlar va topshiriqlararidan asosiy farqi 

shundaki, ular nafaqat o„rganilgan materialni mustahkamlashga balki yangisini 

o„rganishga qaratilganligidir. 

Zamonaviy pedagogika interaktiv yondoshuvlarning bir butun zahirasiga boy 

bo„lib, ularning orasidan quyidagilarni ajratsa bo„ladi: 

• ijodiy topshiriqlar; 

• kichik guruhlarda ishlash; 

• o„rganuvchi ta‟lim o„yinlari (rolli, imitatsiya, ishbilarmonlik va ta‟lim 

o„yinlari); 

• jamoatchilik resurslaridan foydalanish (mutaxassisni taklif etish, 

ekskursiyalar); 

• ijtimoiy loyihalar va ta‟limning boshqa auditoriyadan tashqari usullari 

(ijtimoiy loyihalar, musobaqalar, radio va gazetalar, filmlar, spektakllar, 

ko„rgazmalar, taqdimotlar, qo„shiqlar va ertaklar); 

• chigil yozdi mashqlar; 

• yangi materialni o„rganish va mustahkamlash (interaktiv ma‟ruza, 

ko„rgazmali qurollar, video va audiomateriallar bilan ishlash, “O„quvchi –talaba 

o„qituvchi o„rnida”, “Hamma bir-birini o„qitadi, mozaika (nafis arra), savollardan 

foydalanish, Suqrotano dialogi); 

• murakkab va bahsli masalalarni va muammolarni muhokama qilish 

(“O„rningni egalla (fikrlar shkalasi)”, POPS-formula, tasviriy texnikalar, “Yakka 

o„zi-ikkala-hamma birga”, “Karusel” (oto„yin, chalkashlik), “Televidenie uslubida 

tok-shou bahsi”, debatlar, simpozium); 

• muammolar yechimi (“Echimlar daraxti”, “Aqliy hujum”, “Chigal ishlar 

tahlili”, “Muzokaralar va mediatsiya”, “Zinapoyalar va varrakchalar”). 

Ijodiy topshiriqlar. Ijodiy topshiriqlar deganda biz o„quvchi-talabalardan 

ijodkorlikni ta‟lab qiluvchi, bir nechta yondoshuvlarga ega bo„lgan, tarkibida 

noma‟lum katta yoki kichik elementlaridan iborat topshiriqlar majmuisini 

tushinamiz. Ijodiy topshiriq har qanday interaktiv usulning mazmuni, asosini 

tashkil etadi. Ijodiy topshiriq (ayniqsa amaliy va o„quvchi-talaba hayotiga yaqini) 

ta‟lim jarayoniga ma‟no bag„ishlaydi, o„quvch-talabalarni ijodkorlikka undaydi. 

Ijodiy topshiriqlargi javobning noma‟lumligi va o„quvchi-talabaning shaxsiy 

tajribasi va o„z hamkori, do„sti tajribasiga asoslangan o„zining shaxsiy “To„g„ri” 

yechimini topish imkoniyati, ta‟lim jarayonining barcha ishtirokchilari va 

pedagogning hamkorligi o„quvch-talabalarga muloqoti uchun poydevor yaratishga 

imkoniyat beradi. Ijodiy topshiriqlarni tanlash pedagog uchun ijodiy topshiriq 

hisoblanib, quyidagi mezonlarga javob berishi logzim. Ijodiy topshiriqlar: 

• yagona murakkablikdagi javob yoki yechimga ega bo„lmasligi; 

• o„quvchi-talabalar uchun amaliy va foydali bo„lishi; 

• o„quvchi-talabalar hayotiga bog„langan bo„lishi; 

• o„quvchi-talabalarda qiziqish uyg„otadigan bo„lishi; 

• ta‟lim maqsadlariga imkon qadar xizmat qiladigan bo„lishi lozim. 

Agar o„quvchi-talabalar ijodiy topshiriqlar bilan ishlab o„rganmagan bo„lsalar, 

avval oddiy topshiriqlarni, keyin esa tobora murakkablashib boradigan 

topshiriqlarni tanlash lozim bo„ladi. 

Kichik guruhlarda ishlash. Kichik guruhlarda ishlash − bu eng ommabop 

strategiyalardan biri bo„lib, u barcha o„quvchi-talabalarni topshiriqni bajarishda 

ishtirok etishga, hamkorlik malakalari va shaxslararo muloqot (xususan, faol 

eshitish ko„nikmasi, umumiy fikrni va paydo bo„layotgan kelishmovchiliklarni hal 

qilish)ning amaliy tomonini rivojlantirishga imkon beradi. Buning hammasi odatda 

katta jamoada ishlaganda bu imkoniyatlar bo„lmaydi. Kichik guruhda ishlash – 

masalan mozaika, debatlar, jamoatchilik tinglovlari, imitiatsiyalarning barcha 

turlari va boshqalar kabi ko„pgina interaktiv usullarning ajralmas qismidir. 

Kichik guruhda ishlashni tashkil etishda quyidagi jihatlariga diqqatni qaratish 

lozim bo„ladi. O„quvchi-talabalar guruh topshiriqlarini bajarish uchun zarur 

bo„lgan bilim va ko„nikmalarga egaligiga ishonch hosil qilish kerak. Bilimlarning 

yetishmasligi juda tezda o„zini salbiy natijasini bildiradi – o„quvchi-talabalar 

topshiriqni bajarish uchun harakat qilmaya qo„yadi. Kichik guruhga berilayotgan 

topshiriqlar imkoni boricha aniqroq bo„lishiga harakat qilish kerak. Guruhning 

bittadan ortiq yoki ikkita opshiriqni, juda aniq bo„lsa ham, idrok etish ehtimoli 

kam, shuning uchun opshiriqlarni doskada va (yoki) kartochkalarda yozab qo„yish 

maqsadga muvofiq. Guruhga topshiriqni bajarish uchun yetarli vaqt berish kerak. 

Hamkorlik pedagogikasi. Hamkorlik pedagogikasi – “Men aytganimday qil” 

yoki “Men kabi qil” klassik tamoyilga asoslanmagan pedagogikadir. Hamkorlik 

pedagogikasida avval tayanch maqsad qo„yib olinadi, keyin esa uning bajarilishi 

bo„yicha o„quvchi-talabalardagi ishonch qo„llabquvvatlanadi. Asosiysi – tayanch 

maqsadni bajarishga yaqinlashtiruvchi amaliy ishlar hisoblanadi. Hamkorlik 

pedagogikasining asoschilari haqli suratda o„tgan asrning 80-yillari faol ta‟limining 

yo„lboshchilari bo„lgan Amonashvili Shalva Aleksandrovich, Shatalov Viktor 

Fedorovich, Lisenkova Sofya Nikolaevna va boshqalar kabi pedagog-novatorlar 

hisoblanishadi. Hamkorlik pedagogikasining g„oyaviy ilhomlantiruvchisi 

Soloveychik Simon Lvovich bo„lib kelgan. 

Pedagog-novatorlar har qanday o„quvchi-talaba hamkorlik pedagogikasida 

ishlay olishini izhor qildilar. Pedagog o„quvchi-talabaga o„zining individualligini 

saqlab qolishiga yordam berishi, ehtiyojlarini aniqlashi, uning intellektual va 

ahloqiy qobiliyatlarini rivojlanishida yordam berishi kerak. Hamkorlik 

pedagogikasining asosiy g„oyalari quyidagilar bo„lib, xususan: 

• o„quvchi-talabani eng yaqin rivojlanish bo„yicha o„qitish; 

• majburlamasdan o„qish; 

• materialni yodlab olishni istisno qilish uchun tayanch sxema ko„rinishida 

joylashtirilgan hal qiluvchi so„zlar, belgilar to„plami; 

• quvib o„tish g„oyasi; 

• yirik bloklar g„oyasi; 

• tanlov erkinligi g„oyasi; 

• dialogik fikrlash g„oyasi; 

• auditoriyaning intellektual ko„rinishi g„oyasi; 

• o„qituvchilar va o„quvchi-talabalarning birgalikdagi faoliyati g„oyasi; 

• mativatsiyani shakllantirish g„oyasi. Hamkorlik pedagogikasida ta‟limni 

demokratlashtirishning yo„llari va yo„nalishlari: • o„qitishning variativligi 

asoslandi; 

• ta‟lim mazmunini yangilash, o„quv reja va fan dasturlarini qayta ko„rib 

chiqish bo„yicha taklif qilindi; 

• o„quvchi-talabalarning ijodiy qobiliyatlarni rivojlantiriladi; 

• o„quvchi-talabalarning kun yarmini tashkil qilish; 

• o„quvchi-talabalarning o„z-o„zini hurmati qilish g„oyasi. 

O„qitishning o„yin usuli – bu shartli vaziyatlardagi o„quv jarayoni shakli 

bo„lib, u jamoatchilik tajribasini uning barcha ko„rinishlarida: bilimlari, 

ko„nikmalari, malakalari, emotsional-baholash faoliyatida o„zlashtirishga 

qaratilgandir. 

Metodikaning belgilari va xususiyatlari. O„qitishning o„yin usuli o„yin kabi 

xususiyatlar xosdir: 

• o„qituvchi ko„rsatmasi bo„yicha bajariladigan, ammo uning diktatisiz va 

o„quvchi-talabalar tomonidan hohishi bo„yicha amalga oshiriladigan faoliyat 

jarayonidan qoniqish hosil qilgan holda erkin rivojlantiruvchi faoliyat; 

• ijodiy, improvizatsiya qilingan, o„z xarakteriga ko„ra faol faoliyat; 

• emotsional zo„riqqan, ko„tarilgan, musobaqaviy, raqobatdosh faoliyat; 

• o„yin mazmunini va jamoatchilik tajribasi elementlarini aks ettiruvchi to„g„ri 

va bilvosita qoidalar doirasida kechuvchi faoliyat; 

• inson hayotining professional yoki ijtimoiy muhiti modellashtiriladigan, 

imitatsiya xarakteriga ega bo„lgan faoliyat; 

• harakat joyi va davomiyligi, zamon va vaqt doiralarida ajratib qo„yilgan 

faoliyat. (V.Kruglikov, 1999). 

O„yinning eng muhim xususiyatlariga o„yinda ham o„quvchi-talabalar ham 

kattalar guyo eng ekstremal vaziyatlarda, qiyinchilikni yengib o„tish kuchi 

chegarasida harakat qilishi dalilni hisoblaydilar. Buning ustiga faollikning 

bunchalik yuqori darajasiga, ular deyarli doimo ko„ngilli, majburlamagan holda 

erishadilar. 

Yuqori faollik, o„yinning emotsional bo„yalganligi ishtirokchilar ochiqligining 

yuqori darajasini ham tug„diradi. Inson ochiladi, o„yinda psixologik himoyani 

uloqtiradi, ehtiyotkorlikni yo„qotadi, o„zi bilan o„zi bo„ladi. Bu o„yin ishtirokchisi 

o„yin vazifalarini yechadi, ularga qiziqadi va shuning uchun boshqa tomondan 

qarama-qarshi harakatga tayyor emasligi bilan tushunilishi mukin. Diqqatning 

ma‟lum bir tarqoqligi vaziyatida ba‟zan insonni uning uchun yangi dunyoqarashni 

qabul qildirishga ishontirish osonroq ekanligini eksperimentlar ko„rsatdi. 

Insonning diqqatini bironta unchalik ko„p bo„lmagan narsa bilan boshqa tomonga 

tortilsa, ishontirish samarasi yanada kuchliroq bo„ladi (V.V.Boyko, 1983). 

Qandaydir darajada bu o„quvchitalabaning o„yin vaziyatlariga ta‟siri yuqori 

mahsuldorligi bilan belgilanishi mumkin. 

Ushbu yondashuv o„qitish texnologiyasi bo„yicha ishlayotgan pedagoglarning 

o„quv jarayonini to„g„ri tashkil qilishini taqoza etadi. 

Bu texnologiyani amalga oshirish an‟anaviy sinf-dars tizimining qayta tashkil 

qilinishi talab etadi. 

Yuqoridagilarga e‟tiborni qaratish ta‟lim muassasalarida fanlarni ta‟lim sifati 

va samaradorligining oshishiga olib keladi. 

XULOSA Yakuniy xulosa sifatida aytish mumkunki, oliy o„quv yurti 

talabalarining kreativ kompetentligini rivojlantirishga yo„naltirilgan faoliyati 

tarkibiy tuzilmasining muhim qismi bo„lgan tajriba-sinov ishlarining 

muvaffaqiyati maxsus metodikaning ishlab chiqilishi hamda uning g„oyalariga 

muvofiq ish ko„rishga bog„liq bo„ldi. 

